
АННОТАЦИЯ Ушбу мақолада“Lohmann brown-classic” ва “Lohmann sandy” кроссларига мансуб
товуқларнинг физиологик кўрсаткичлари ўрганилиб, таҳлил қилинган ва хулосалар берилган.

КАЛИТ  СЎЗЛАР Кросс, тана ҳарорати, юрак уриши, нафас олиши

A N N O TAT I O N In this article, physiological indicators of chickens belonging to "Lohmann brown-classic"
and "Lohmann sandy" crosses are studied, analyzed and conclusions are given.

K E Y  WO R D S Cross, body temperature, heart rate, breathing

КИРИШ. Паррандалар физиологияси тирик организмнинг физиологик
жараёнлари ва фаолиятини, ҳужайралар, тўқималар, органлар ва умуман организм
даражасида, уларнинг бир-бири билан ўзаро муносабатларида ва атроф-муҳит
шароитлари, сақлаш технологияси, шунингдек паррандаларнинг хулқ-атвор
реакцияларини ҳисобга олган ҳолда ўрганади.

Қишлоқ хўжалик ҳайвонлари физиологияси бўйича ҳақиқий материалларнинг
тўпланиши ва унинг умумлаштирилиши бир қатор қоидаларни шакллантиришга
имкон берди [2. Б. 10-11].

Паррандаларнинг физиологиясини ўрганишнинг асосий мақсади паррандачилик
маҳсулотларини ишлаб чиқариш ва сотиш учун мақбул шароитларни яратиш билан
боғлиқ тадбирларни илмий асослаш учун зарур бўлган паррандалар организмидаги
физиологик жараёнлар ва функциялар тўғрисида билимларни шакллантиришдир [1.
Б.47-48].

Тадқиқотнинг мақсади. Паррандачилик фермер хўжалиги шароитида
истиқболли “Ломанн браун-классик”, “Ломанн сэнди” кроссларига мансуб

паррандаларнинг физиолгик кўрсаткичлари ўрганиш ва таҳлил асосида
маҳсулдорлигига боғликлигини аниқлашдир.

Тадқиқот объекти. Қорақалпоғистон республикаси Элликальа тумани “Нуруммат
Курбанов” фермер хўжалигида сақланаётган истиқболли “Ломанн браун-классик”,
“Ломанн сэнди” кроссларидан олинган товуқларнинг физиологик кўрсаткичлари.

Бизнинг тадқиқот ишларимизда тана харорати, юрак уриши ва нафас олишининг
физиологик кўрсаткичлари 1- жадвалда умумлаштирилган.

1- жадвал. Физиологик кўрсаткичлари

Физиологик
кўрсаткичлари

Кросслар

Lohmann brown-classic,n=20 Lohmann sandy,
n=20

эрталаб Кечқурун эрталаб кечқурун

X±Sx

Тана харорати, S0 41,3±0,07 41,8±0,06 41,5±0,06 42,1±0,07

Юрак уриши, мин 227,3±4,31 246,4±4,72 234,5±4,46 256,2±5,24

Нафас олиши, мин 19,3±0,25 21,9±0,41 19,6±0,37 25,8±0,47

1- жадвал маълумотлари таҳлили шуни кўрсатадики, тана харорати S0 эрталаб ва
кечқурунги аниқлаш даврларида, Lohmann brown-classic кроссларига мансуб
товуқларда фарқланишлар кузатилиб, кечқурунги тана ҳарорати бўйича, 0,5 градусга
юқори бўлган бўлса, ушбу кўрсаткич Lohmann sandy кроссларига мансуб товуқларда
эса, шунга мос равишда 0,6 градусга фарқланди. Кросслар орасидаги катта
фарқланишлар (0,2-0,3 градус) бўлмади. Юрак уриши кўрсаткичи бўйича олинган
маълумотларда эса, эрталабки аниқлашда 227,3±4,31 бўлган бўлса, кечқурунлари бу
кўрсаткич 246,4±4,72-ни ташкил қилди. Яъний кечқурунлар 1-минутда юрак уриши
анча ошганлиги, эрталабкига нисбатан 19,1-га кўпроқ бўлди. Кросслар орасидаги
фарқланишлар эса, Lohmann sandy кроссларига тегишли товуқларда эрталабги юрак
уриши кўрсаткичи 234,5±4,46 -ни ташкил қилган бўлса, кечқурунги 256,2±5,24-га тенг
бўлди. Эрталабки юрак уриши Lohmann brown-classic кросслари товуқларига нисбатан
Lohmann sandy товуқларида 7,2 марта ва кечқурунги эса, 9,8 марта кўп бўлди.

Нафас олиши частотаси бўйича олинган маълумотларда Lohmann brown-classic
кроссга мансуб товуқларда эрталабки 19,3±0,25 марта бўлган бўлса, кечқурунгида
21,9±0,41 -га тенг бўлди. Шунга мос равишда Lohmann sandy товуқларида 19,6±0,37 ва
25,8±0,47 мартани ташкил қилди.

Хулоса тариқасида айтиш мумкинки, иккала кроссларда ҳам эрталабки
физиологик кўрсаткичлари камроқ бўлиб, кечқурунги кўрсаткичлар ошганлигини
кўриш мумкин. Маълумки, паррандалар соғломлиги, маҳсулдорлдиги кўп жиҳатдан
улар организмида кечаётган физиологик жараёнларга боғлиқ бўлиб, моддалар
алмашинуви жараёнларини ўрганиш паррандалар селекциясида муҳим аҳамиятга эга.

Товуқлар физиологик ҳолатига бир қанча омиллар таъсир этиб, улардан
асосийсилари иқлим ўзгаришлари, сақлаш шароити, озиқлантириш усулларига боғлиқ
ҳолда, ижобий ёки салбий томонга ўзгариши мумкинлиги кўп сонли соҳа олимлари
таъкидлайдилар. Паррандаларнинг клиник ва физиологик ҳолатига қараб, унинг

соғломлиги ҳақида фикр юритиш, организмда моддалар алмашинуви жараёнига баҳо
бериш мумкин.

Паррандалар тана ҳарорати, юрак уришининг ритми, нафас олиш сони уларнинг
нормал ёки патологик ҳолатини аниқлашда муҳим ҳисобланади.

